
Гьаму 
нумрайиъ

Конференцияйиъ гъитIиккнайи 
месэлйирикан улхури, Дагъустандин 
Глава жилин участокар улупну адруб-
диз ишлетмиш апIбан ва жилариин 

къанунсузди хулар тикмиш апIбан 
месэлйириин дийигънийи. Дугъу 
къайд гъапIганси, гъулан мяишатдин, 
ясана жямяаьтлугъдин гъуллугъназ 

ишлетмиш апIру жилариин аьхю ху-
лар, алверчивалин зурба дараматар 
дивра. Думу ляхнари жил ишлетмиш 
апIбан къайда ва ихтиярар чIур апIура, 
руш’ватчивализ гюн тувра ва бязи ти-
килишчйирин жибар къанунсуз гъазан-
жарихъди ацIра, мидихъди сабси аьдати 
агьалйирин яшайишдин шартIариз ва 
шагьрар тикмиш апIбан пландиз чIуру 
тясир тувра.

Мидланра гъайри, инфраструкту-
райин (токдихъди, газдихъди, штухъди 
тямин апIбан, рякъяр тикмиш апIбан) 
гъурулушариин гъагъ илипура, агьа-
лйирин яшайишдин дережа ис апIура, 
туризм артмиш апIбазра манигъвал 
тувра.

Сергей Меликовди къайд 
гъапIганси, республикайиъ гизаф 
квартирйирин 457 хал тикилишчи-
валин къайдйир чIур дапIну тикмиш 
дапIна (гьадму кьадарнакан 408 хулар 
– Мягьячгъалайиъ). Яшамиш шулайи 
йишв 2-3 ражари артухъ апIури, гъун-
шйирихъди йикьрар йитIури, гизаф 
мертебйирин хуларин айвнарихъ хулар 
хъаъра. Гьаддиинди хуларинра, шагь-
ринра ухшар дубгра.

Республикайин Главайин фикри-
инди, Дагъустандин ругариин али жи-
лин участокар улупну адрубдиз ишлет-
миш апIбахъди женг гъабхбан бадали, 
гьюкуматдин терефнаан саб жерге уь-
лчмйир кьабул апIуб лазим ву. 

Яшайишдин хулар тикмиш апIуб 
къайдайиккна хибди

Гюльнара Мягьямедова

13-пи февралиъ Дагъустандин Глава Сергей Меликовдин иштираквали-
инди Мягьячгъалайиъ «Яшамиш шлу хулар тикмиш апIувал. Арайиъ айи месэ-
лйир» кIул тувнайи конференция кIули гъубшну. Дидиъ экспертари республи-
кайин жилар мянфяаьтлуди ишлетмиш апIбан, шагьрар тикмиш апIбан, думу 
цирклиъ алахьурайи къайдасузваларихъан гъабхру жавабдарвалин ва эскроу-
счетар ишлетмиш апIбан месэлйир гьял гъапIну.

Вари уьлкейиъси, Дагъустандин 
вари районариъра Президент ктагъ-
бан сечкйирихьна гьязур шула. Думу 
ляхин Табасаран райондиъ фици кIули 
гъябгъюраш суал хьади, учу Табасаран 
райондин ТИК-дин председатель 
Исамудин Исаевдихьна илтIикIунча.

«2024-пи йисан 15, 16, 17-пи мартди 
гъягъру РФ-дин Президент ктагъбан 
сечкйирихьна Табасаран райондиъ 
гьязурлугвалар ужуди кIули гъягъюра. 
Райондиъ жиниди сесер тувру 66 уча-
стокди ляхин апIиди. Сесер тувру 
йишвар хатIасузвалин, санитарный 
къайдйир уьрхбан тIалабариз жаваб 
тувруси ккабалгнаш, сакьатвал кайи 
инсанар рягьятди сечкийин участокдиз 
гъюз шулаш, ахтармишар гъухну. 

ТИК-ди ахтармиш апIбан кьяляхъ, 
сечкийин участокарин паспортар гья-
зур гъапIну: жиниди сес тувбан бадали 
айи 66 идарайикан 36 йишв лазим вуйи 
къайдайиз духьна, хъа 18 йишв расва-
лин ляхнар духнайи образованиейин 

ва клубарин идарйириъ ккабалгиди, 
12-сан йишваъ расвалин бицIи-бицIи 
ляхнар духну ккудукIура. Сечкйирин 
участокариин видеонаблюдение гъаб-
хру камерайи ляхин апIиди: 7 участок-
диъ видеонаблюдение ккабалгиди, хъа 
имбу 59 участокдиъ видеорегистрато-
рар лихиди. Видеонаблюдениейи сеч-
кйир ачухъди гъахбан мумкинвалар 
тямин апIиди.

Табасаран райондин ругариин, 
2024-пи йисан 1-пи январиз вуйи улуп-
бариинди, 35052 сечкичи гьисабназ 
гъадагъна. 

Хул’ан удучIвуз даршлу инвали-
дариз сесер тувбан мумкинвал чпин 
хулариъ тешкил апIиди. Хулаъ сес 
тувбан бадали, сес тувру йигъ улуб-
кьайиз улихьна 10 йигъ ккимиди аьрза 
дибикIну, ясана участокдин комиссия-
йихьна илтIикIну ккунду. Гьацира 
агьалйирихьан «Госуслуги» порталиан 
сесер тувуз шулу», – къайд гъапIнийи 
Исамудин Исаевди.

Гьаму жюрейин суалар хьади учу 
Хив райондин ТИК-дин председатель 
Фридман Асваровдихьнара (шиклиъ) 
илтIикIунча.

«Хив райондиъ Урусатдин 
Федерацияйин Президент ктагъ-
бан сечкйирихьна гьязурлугар 
духну ккудукIна гъапишра, хай шул. 
Райондиъ, 2024-пи йисан 1-пи январиз 
вуйи улупбариинди, вари 13340 сеч-
кичйир гьисабназ гъадагъна. Хив рай-
ондиъ, сесер тувру 35 участок гьязур 
дапIна. 

Сечкйирихьна гьязур шула
Гюльнара Мягьямедова

Центральный сечкийин комиссияйи Урусатдин президентдин гъуллугъ-
ниина вуйи кандидатар гьисабназ гъадагъну ккудубкIну. Сиягьнаъ 4 кас а: гьа-
мусяаьт Президентди лихурайи Владимир Путин, «ЦIийи инсанар» партияйин 
председатель, Госдумайин вице-спикер Владислав Даванков, ЛДПР-дин пред-
седатель Леонид Слуцкий ва КПРФ-дин терефнаан вуйи кандидат Николай 
Харитонов.

Терроризмдин ва экстремизмдин 
профилактика – му, гьюкмин кIулиъ айи-
даринси, жямяаьтлугъдин вакиларинра 
улихь хьайи учIру месэлйирикан саб ву. 
Му ляхниз хизандиъ ва мектебдиъ фикир 
тувну ккунду, фицики хатIасузваликан 
бегьем мялуматар адру жигьилар ва жи-
ванар террористари рягьятди чпин те-
рефназ илтIикIурайи дюшюшар гизаф 
шула. 

Гьаму макьала гьязур апIурайган, узу 
саб жерге ихь табасаран бицIидарихьна 
ва живанарихьна терроризмдикан ва 
террористарин гьяракатарикан суалар 
хьади илтIикIнийза. Дурари туву жава-
бари улупганси, 80% мектебариъ урху-
райидариз терроризмдин гьяракатарин 
къурхулуваликан хабар а, хъа 20% жи-
ванарихьан терроризмдикан кьатI’и жа-
вабниинди чпин фикир ачухъ апIуз гъаб-
хьундар. 

«Терроризм кIуру гафнан фици гъав-
риъ ахъраву? Яв фикриан, террористар 
фужар ву? Дурарикан ухьуз хатIа айин?» 
– ихь живанариз магьа гьамцдар суалар 
тувнийза. Жавабар туву саки 90% жива-
нари терроризмдихьан хатIасузвал уь-
бхбаъ гьюкуматдик ва ихтиярар уьрхру 
органарин вакиларик миж кивра. 

Мектебариъ терроризмдин про-
филактикайин дарс гъабхуз кюмек 
гъапIу табасаран чIалнан мялимариз 
– Дагъустандин Огни шагьриан вуйи 
Гюлушан Мусаевайиз, Табасаран рай-
ондиан вуйи Лейла Сефербеговайиз ва 
Хив райондиан вуйи Гюлизар Беговайиз 
– чухсагъул мялум апIуз ккундузуз. 
Дурари чпи дарсар киврайи мекте-
барилан гъайри, жара мектебариъра, 
бицIидарихъди му темайиан дарсар ва 
сюгьбатар гъухну. Терроризмдикан вуйи 
суалариз бязи бицIидари туву жаваба-
рихъди учвура таниш апIурача.

Закир Гюлечов, 14 йис, Каспийск 
шагьур, 8-пи класс: – Террористар ин-
санариин алархьури, аьдати уьмриз 
хатIасузвал ва къурхулувал хурайи вягь-
шйир ву. Магьа, мисалназ, гьамусяаьт 
Палестинайиъ ислягь, аьдати инсанар 

дагъитмиш апIура. Урус чIалниинди 
кIуруш, палестинлуйирин геноцид гъяб-
гъюра. Гьадму терроризм дарди фу ву? 

Террористар, Дагъустандиъси, фуну 
йишваъра ади хьуб мумкин ву. Узу ди-

цистарин терефкар дарза. Террористар 
вари тIанкь дапIну ккунду. Гьадмуган 
дюн’яйиъ ислягьвал хьибди. 

Идрис Ибрагьимов, Рушвул гъул, 
8-пи класс: – Террористар я армияйиин, 
я полицияйин вакилариин гъалиб хьуз 
даршлу тахсиркрар ву. Гьаддиз дурар 
кинойиз вая ляхниз гъягъюрайи аь-
дати инсанариин вая мектебариъ айи 
бицIидариин яракьламиш духьну алар-
хьура. Гьяйифки, улихь ккимиди терро-
ристар фуну йишв’ин алархьуруш, аьгъю 
апIуз шулдар. Амма ухьу ва ихь хизанар 
бандитарин ва террористарин гьяраката-
рихьан уьрхру къайдйир аьгъяди, сабди-
хьанра гучI дарапIди, дикъатлуди гъузну 
ккунду. Му тамаша дар.

Малика Гьюсейнова, Хючна гъу-
лан 2-пи нумрайин мектеб, 9-пи класс: 

– Терроризм «террор» гафнакан арайиз 
дуфнайиб ву. Дидин мяна инсанариз аьр-
валариинди гучI кипувал ву. Дюн’яйиъ 
му варитIан къурхулу тахсиркарвал 
гьисаб шула. Чпин кIваъ айи пис хия-
лар кIулиз адагъуб метлеб вуди, терро-
ристари ислягь инсанариина гьюжум 
апIура. «Терроризм» гафнахьна йиз кIваъ 
анжагъ чIуру гьиссар уягъ шулайиз. 
Дугъриданна, дидкан инсаниятдиз аьхю 
хатIа а. Думу бинайиан терг апIбан ба-
дали, вари инсаният сатIи духьну ккунду. 

Гьаци дархьиш, терроризмди ислягьвал 
ва сабвал рабгъуру. Гъийин йигъан тер-
рорин акцйир, ихь республикайиъси, 
Урусатдин жара регионариъра алахьури 
шулу. Полицияйин гъуллугъчйирин гья-
ракатарин кюмекниинди дурар вахтни-
инди терг апIура. 

Зубейда Уьмарова, Дагъустандин 
Огни шагьур, 8-пи класс: – 
Терроризмдихьна вуйи йиз янашмиш’вал 
лап чIуруб вуйиз. Думу къурхулувал, аь-
жал хруб, учIру зулумкарвал, инсафсуз-
вал ву. Боевикарин хил’ан саб жюрейин 
тахсир кадру хайлин инсанар гъийихну 
ва йихура. Дурариз бицIидаринкьан 
язухъ гъюрадар. Гьар-саб цIийи урхбан 
йис ккебгъруган, учу Бесландиъ террори-
старин хил’ан гъийиху бицIидар кIваин 
апIури шулча. Бесландиъ гъахьи гьяди-

сйирин видеойиз лигруган, юкIв гъагъи 
шулу ва гучI кабхъру. Террористаригъ 
маш гъядар. Дурар юкIв ва рюгь адру бан-
дитар ву. Жямяаьтлугъдиз терроризмди-
кан аьхю хатIа а. Дурари хайлин дарама-
тар пуч апIура, гизаф инсанар йихура. Гъи 
ихь уьлкейиз Ригъ алабхъру терефнаъ айи 
хайлин уьлкйир къаршуди дийигънайи-
вализ лигну, террористарин гьяракатар 
хъана арайиз гъюз мумкин ву кIури, бязи 
инсанар фикрари ккагъна. Хъа ихь гьюк-
мин кIулиъ айидари террористарин кьа-
стар сабра тамам хьуз гъитидар.

Ирина Мягьямедова, ТинитI гъулан 
мектеб, 9-пи класс: – Гьаму девриъ тер-
роризм яркьуди тарагънайи пис гьяра-
катарикан асасуб ву. Узу думу инсанарин 
гъавриъ гьичра ахърадарзу. Фу бадали 
дурари инсанар, бицIидар, кьабидар йи-
хура? Дурари бицIидариз фициб чешне, 
намуна улупура? Дурар чпира абйир-
бабар ву. Дурарин веледари закур фици 
уьмур хъапIру? Террористари хурайи 
писваликан фикир дарапIри, дурарин 
гьяракатар нумунади гъадагъурайидар 
вая тамашаси гьисаб апIурайидар ади 
хьуб мумкин ву. Гьаци дурарин жер-
гйирра яркьу шула. Фикирсуз ва гележег 
хъадру рягьимсуз инсанари арайиз ху-
райи гьяракатари аьдати инсанарин хи-
занар, хулар, сагъвал, уьмур пуч апIура. 
Сагъи фикир хъайи кас саб вахтнара тер-
рористарин терефкар хьидар. Хъа дура-
рин гьяракатар кьабулди вуйидар ва ду-
рарин терефкрар фикрин ками инсанар 
ву. 

Адам Къазиев, 5 йис, Каспийск ша-
гьур: – Узуз думу гаф сабпи ражари ебхьу-
райиб вузуз ва дидин мяна фу вуш аьгъ-
дарзуз. Узу интернетдиан бицIидарин пе-
редачйириз ва телевизориан мультфиль-
мйириз кми-кмиди лигури шулза. Я ин-
тернетдиан, ясана бицIидарин багъдиз 
гъюрайи йиз дустарикан му гаф гъийиз 
гъеебхьуб дарзуз. 

Узуз варитIан Адам Къазиевдин 
жаваб кьабул гъабхьунзуз. Гъит ихь ве-
ледариз, терроризм фу вуш, затра аьгъю 
дарибшри. Хъа вушра, мугъаятвал дудуб-
гну ккундар. Гьаддиз фуну дараматдиъ, 
клубдиъ, спортзалиъ, мектебдиъ, киноте-
атриъ вушра, гьяятдиз гъягъру вари рак-
кнар наанси аш, аьгъю апIинай. Гьацира 
поликлиника ва ФАП наанси хьаш мялум 
вуш, мидканра зарар хьибдар. Таниш 
дару инсанарин пакетар, сумкйир, кьу-
тйир вая пешкешар дисуз хай шулдар. 
Абйир-бабарин ва мялимарин теклифа-
рихъ ва насигьятарихъ хъебехъай.

«Äóìó  òàìàøà äàð»,  âàÿ òåððîðèçì áèöIèäàðèí óëàðèèíäè
Зубайдат Шябанова

Терроризмди фуну уьлкейинра милли хатIасузвализ къурху туврайивали-
кан, дидихъди женг гъабхурайи гьяракатарикан ва профилактикайин ляхнари-
кан учу кми-кмиди бикIури шулча. Экстремистарихъди ва террористарихъди 
женг гъабхбаъ жямяаьтлугъдин арайиъ вуйи профилактикайи асас йишв бисура. 

Наргиз Гюлечова

15-пи февралиъ ихь аьхю уьл-
кейиъ Афгъанистандиан Совет гью-
куматдин эскрар удучIвну 35 йис 
хьпан юбилей къайд гъапIну.

10 йисандин арайиъ дявдин зул-
микк ккади гъахьи Афгъанистандин 
агьалйириз кюмекназ ихь уьлкейин 
эскрар гъауб гьич саризра жиниб дар. 
Афгъан дявира XX аьсрин аьхю дявйи-
рикан саб ву. Душваъ Совет гьюкумат-
дин саки 15 агъзурихьнакьан эскрар 
гъийихну, йисирвалиъ ахьдарин ва 
шил имдарди гъудургдарин кьадар 417 
кас ву, гьацира 50 агъзурихьнакьан ихь 
эскрариз зийнар гъахьну.

Афгъанистандиан ихь уьлкейин 
эскрар адаъну 35 йис тамам хьпан 
йигъахъди аьлакьалу вуди, 13-пи фев-
ралиъ Мягьячгъалайиъ айи эскерва-
лин аднан музейиъ выставка кIули 
гъубшну. Серенжемдиъ Афгъандин 
дявдин ветеранарихъди, республи-
кайин Правительствойин председате-
лин заместитель Муслим Телякавов, 
РД-йин жигьиларин ляхнариз лигру 
министр Камил Сяидов, Дагъустандин 
дишагьлийирин союздин председа-
тель Интизар Мамутаева, Афгъандин 
ветеранарин советдин председатель 
Мягьрам Аьлижанов ва хъанара хай-
лин жара касарра айи. 

Къайд апIуб лазим вуки, му выстав-
кайиз гьамусяаьт хусуси метлеб айи 
дявдин операцияйиз чпин хушниинди 
душну, жигьил эскрариз чпиз айи дяв-

дин тажруба улупури иштирак шулайи 
Афгъандин ветеранарра дуфнайи. 

Серенжемдин кьяляхъ му выстав-
кайиъ иштирак духьнайи, Табасаран 
райондин СикIа гъулан агьали, 
Дагъустандиъ айи Афгъан дявдин ин-
валидарин тешкилатдин кIулиъ айи 
Аьгьмед Казимовдихъди (шиклиъ) 
сюгьбат гъубхунза.

Думу 1985-пи йисан Дербент 
шагьрин военкоматдиз дих дапIну, 
гьадушв’ан Туркменияйиз гъухну. 
Шубуб вазлин арайиъ военный гьязур-
лугвал дубхну, думу Афгъанистандин 

Кандагар шагьриз гьаъну. 
«Совет гьюкуматдин эскрар дина, 

асас вуди, гьадму афгъан халкьдиз 
кюмек вуди, янаки, дурар чпи-чпигъ 
гъярхьуз гъидритбан бадали гъухдар 
вуйи. Вахт гьациб вуйи. Сад йисандин 
арайиъ узу душваъ дявдиъ иштирак 
шули имиза, хъасин зиян хьпаз лигну, 
кьяляхъ гъаънийзу. Зиян дубхьнайир 
хайлин вахтна Кабулин, Кандагарин, 
Ташкентдин ва Одессайин госпитала-
риъра гъахъунза. Гьадмуган узухъди 
дявдиъ ва гьацира госпиталариъ ади 
гъахьи баярихъди гьамусра дуствалин 

аьлакьйир имийич.
Гьюкуматди чан эскрар, дурари-

хьанра гьедрерхди, наанди вушра гьа-
уйи. Узура гьаци Афгъанистандиз ал-
дахъур вуйзу. Амма узу дина гьаъбиин, 
зат швумал дарза. Фициб вушра, думу 
уьмрин тажруба ву. Гьадмугандин вари 
эскраринси, думу йизра буржи вуйи. 

Хъа магьа гъи шлин хиял вуйихъа, 
Афгъандин дявдин ветеранар, хъа-
нара гьацдар гьядисйириъ иштирак 
шул кIури?! Гьамусяаьт Украинайин 
ругариин гъябгъюрайи хусуси мет-
леб айи дявдин операцияйиъра 
йиз юлдшари иштирак’вал апIура. 
Душваъ сар Хасавюрт шагьриан, сар 
Мягьячгъалайиан вуйи йиз дустар а. 

Думу вахтнахь гьамусдин вахт 
тевиш, гьамусдиндариз гъула-
риан, шагьрариан аьдати агьалйири 
ипIрубдихъди, алабхьрубдихъди кюме-
карра апIура. Думуган эскрариз инса-
нарихьан вуйи кюмек фтиз кIурушкьан 
аьгъдайи. Хъа дюзди гъапиш, гаш’вал 
кади эскрар зат гъитурдайи. Гьелбетда, 
дявдиъ фу вушра хьуб мумкин ву. 
Гьаддиз вари эскрар айибдиин рази 
вуди гъузуйи», – кIваин апIура сюгь-
батчийи. 

Аьгьмад Казимов, Афгъандин 
дявдиъ иштирак хьпаз лигну, 
Жюрэтлувалин медалиинди, 
Афгъанистандин Правительствойин, 
Заан Советдин Президиумдин, 
СССР-ин Оборонайин министер-
ствойин жюрбежюр пешкешариинди 
лишанлу дапIна. 

Сюгьбатнан аьхириъ дугъу, гъю-
райи насларихьна илтIикIну, Ватан 
ккун апIувал, аьгъювалар гъадагъу-
вал, абйир-бабарихъ хъпехъувал ккун 
гъапIну.

Гьадрарикан саб – конференци-
яйиъ арайиз адабгъу, тикилиша-
рин ерийиз дилигну, хулар тикмиш 
апIрударин «светофорин» кIалиб 
жюре сиягь арайиз хувалин теклиф 
вуйи. Дидиз гюре, сиягьдин «чру ранг-
нан» пайназ къанундин къайдайиъди, 
эскроу-счетдиинди ва хулар дивуз 
ихтияр гъадабгънайи тикилишчйир 
кьабул апIуб; «гъатху рангнан» пай-
наъ хулар тикмиш апIуз ихтияр айи, 
амма эскроу-счет адру тикилишчйир, 
хъа «уьру рангнан» дахилназ хулар 
тикмиш апIуз ихтияр адарди, хулар 
тикмиш апIурайи тикилишчйир гъа-
дагъуб лазим ву.

Хъа варитIан асасуб, республи-
кайин агьалйириз, дурар кьяляхъна 
швумал даршлуси, вахт ккимиди фуну 
хулариъ ва фуну тикилишчйирихьан 
хулар масу гъадагъну ккундуш, гьякьлу 
мялуматар тувуб ву. Гьаци гъабхьиш, 
дарамат къанундин къайдйир уьрхюри 
тикмиш дапIнайиб ву, хал хусусиятназ 
гъадабгъуз шулу кIури, инсанариз за-
минвал тувуз хьибди.

Меликовди тикмиш апIурайи 
хуларик пай кивнайидарин ихтиярар 
уьрхбан теклифар федеральный къа-

нундиъ тIаънайиваликанра гъапнийи. 
Эгер хулар тикмиш апIрудари вахтни-
инди хулар ккудукIну, эйсийихьна ту-
трувиш, дидхъан «пулин жавабдарвал» 
гъабхруваликанра гъапнийи. Думу 
ляхниз 2019-пи йисхъанмина тики-
лишчивалин рынокдиъ, хатIасуз алвер 
бадали яркьуди ишлетмиш апIурайи 
эскроу-счетари кюмек тувра. Думу 
счет тикмиш апIурайи хуларик чпин 
дакьатарин пай киврудари банкдиъ 
абццру. Диди хатIасузди алвер апIуз 
кюмек тувра, фицики счетдиъ айи пу-
лик тикилишчийихьан, чан вазифйир 
бегьемди тамам гъапIхъантIан, кучуз 
шулдар, ва муштарйириз кучIал апIуз 
мумкинвал гъубзрадар.

Жилар улупнайибдиз ишлетмиш 
апIруган, лазим вуйи инфраструк-
тура адарди, къайдасузди хулар тик-
миш апIбакан улхруган, тикилиш-
чивалин пландик хуларси, мектебар, 
бицIидарин багъар, рякъяр ва боль-
ницйир кахьра. Жилар улупнайибдиз 
ишлетмиш апIували тикилишчивалин 
ляхнихьан лутйир ярхла апIиди, «пай 
кивнайидариз кучIал апIувал» хьиб-
дар.

Совещаниейин аьхириъ Сергей 
Меликовди къанун уьбхру органари-

кан, Дагъустандин тикилишчивалин 
министерствойикан ва муниципали-
тетарикан тикилишчивалин компа-
нйир эскроу-счетарихъна хувал тIалаб 
гъапIну. 

Дугъу гьацира региондин парла-
ментдикан Дагъустандиъ жилар мян-
фяаьтлуди ишлетмиш апIбан бадали, 
республикайиъ шагьрар тикмиш 
апIбан къанундиъ дигиш’валар тIауб 
табшурмиш гъапIну. Вице-премьер 
Манвел Мажонцдиз гьар вазли жилин 
участокар улупнайибдиз дарди ишлет-
миш апIуз гъидритбан, къанундиз асас 
дарди хулар тикмиш апIуб ихь уьм-
риан терг апIбан гьякьнаан теклифар 
арайиз хру Гьюкуматдин комиссияйин 
заседание гъабхбаан табшуругъар 
тувну.

Совешаниейин сабсан важи-
блу натижайикан дупну ккунду. 
Тикилишчивалин министерствойин 
гъурулушдин дахилнаъ айи гьюку-
матдин тикилишчивалиин гюзчивал 
гъабхру идарайикан кIул’инди вуйи 
цIийи тешкилат гъапIну. Дидин асас 
вазифа – гизаф мертебайин хулар тик-
миш апIбан цирклиъ къанунсуз гья-
ракатарин улихьишв бисуб ву. Сергей 
Меликовди 1-пи апрелиз гьадму ида-
райин гъурулушдин гьякьнаан текли-
фар гьязур апIуб табшурмиш гъапIну. 

ÝÊÎÍÎÌÈÊÀ, ÃÚÓËÀÍ ÌßÈØÀÒ

Зульфия ихь ватанагьли, табасаран халкьдин маш-
гьур жямяаьтлугъ кеспагьли, журналист Буньямин 
Багъдаевдин риш ву. 

Зульфияйин гъи республикайиъ варитIан машгьур 
«Этнотревел» турфирмайин экскурсйир гъахру ва-
килди лихури 6 йис шула. Дугъан гафариинди, апрель 
вазлилан гъадабгъну, ноябрин ваз ктабхъайизкьан думу 
сад йигъкьан гъидидипди, туристарихъди лихури шулу. 

«Гъубшу йисан Дагъустандиз миллионтIан артухъ 
туристар дуфна. Дурарин арайиъ вари дюн’я дябкънайи 
инсанар, регионарин правительствйирин вакилар, ди-
лавар касар, депутатар а. Улихьна йисари, аьдати тури-
старихъдиси дарди, дурарихъди ляхин апIуз читинди 
вуйи, фицики пишекар экскурсоводар, туризмйин 
маршрутар, инфраструктура, хялар кьабул апIру ва ху-
раг гьивру йишвар ккабалгну ва гьуркIну адайи. Гьамус 
дигиш’валар шула. Республикайин Каспий гьюлин гъи-
рагъ вуйибси гостиницйир, коттеджарин хулар дивра, 
рякъяр рас апIура. Республикайиан вуйи девлету ка-
сари гъи чпин инвестицйир Дагъустандиъ гъитра. Гъи 
дагълу Дагъустан артмиш апIру проектарра гьяракат-
наъ а, гьадму гьисабнаан туризмдин цирклианра.

Туристариз, табиаьтси, ихь халкьарин культура, 
милли чIалар, сяняаьткарвалар, милли хурагар – вари 
кьабулди ву. Саб регион вушра, кьибла ва кафари тере-
фарин фаркьвалар гизаф а. Дарпиди гъибтуз шулдарзу-
хьан, саки вари туристариз табасаран чIалнакан ктиб-
турза. Дурариз вари маракьлу ву: ихь чIал фици арайиз 
гъафиб вуш, шагьрариъ чIал дубгъураш, фукьан ин-
санари думу чIалниинди улхураш. Гьацира туристари 
диндикан вуйи суаларра гизаф туври шулу», – ктибтура 
Зульфияйи. 

Зульфия учв ДГПУ-йин тарихдин факультет 
ккудубкIур ву, миди дугъаз чан ляхниъ аьхю кюмек 
тувра. Туристарин арайиъ республикайин тарихдихъди 
бинайиан таниш хьуз ккунидарра гизаф ади шулу. Саки 
вари туристари ихь экскурсоводарин тарих аьгъювализ, 
маракьлу сюгьбатариз, ватанпервервализ ва хяларихьна 
вуйи янашмиш’вализ заан кьимат туври шулу. 

«Гъи Дагъустандиъ 22 туристарин маршрут а. 
Республикайиз дуфну, Сулакдин дараскьал гъяриз ва 
Дербентдиз дурушди гъузу турист гьеле-меле адаршул. 
Узуз варитIан ккуни йишв Дербент вузуз. Душваъ гьар-
саб гъарзра кмиди чан тарих айиб ву. Вари туристар 
му шагьрин тарихдиин ва архитектурайиин мюгьтал 
духьну шулу.

ИкибаштIан, фунуб вушра ляхниъ жюрбежюр дю-
шюшар алахьуру. Хъа ич ляхин туристарихъди аьлакьа 
айиб вуйиган, учу сабпи нубатнааъ республикайиз гъафи 
хялариз ихь аьдатарикан ктибтури шулча. КIваин ил-
мийиз, Удмуртияйиан вуйи саб дестейин арайиъ жикъи 

палтар алахьру дишагьли ади гъахьну. Хъа дагълу райо-
нариз, гъулариз гъягъруган, учу ихь аьдатарикан кIури 
ва тялукь палат алабхьуб теклиф диври шулча. Думу ди-
шагьли узухъ хъпехъундайи ва машиндиъ жикъи шал-
вар алабхьну эънийи. Дугъу, узу гьамци вердиш вуза, 
узуз маниди вузуз, кIури гъахьну. Хъа ич машиндиъ узу, 
дицистар туристариз кIури, ярхи юбкйир иври шулза. 
Садпи йигъан думу варидарихьинди лигури гъахьну. 
Кьюдпи йигъан ярхи шалвар алабхьну, хъа шубудпи 
йигъан дугъу узхьан, ярхи юбка наан масу гъадабгъуз 
шулуш, гьерхнийи. Узу думу базариз хъади гъушнийза. 
Аэропортдиъ му дишагьлийи узухъди шикил дивну, 
чпин дестейин кIулиъ айириз ва имбудариз улупури, 
узу Дагъустандиз жикъи шалвар алди гъафунза, хъа 
хьуд йигълан Зульфияйин кюмекниинди мушв’ан ярхи 
ва ачухъ палат алди гъягъюраза, кIури ктибтнийи. 
Гьамдиинди узу жара динарихьна ва милли халкьарихьна 
вуйи йиз гьюрмат улупураза ва варидариз гьамци лицуз 
дих апIураза, гъапи. Узура гизаф рази гъахьунза: йиз ля-
хин гьавайиди гъюдубчIвурадар, диди ужуб натижа хура. 
Гьамцдар дюшюшар кми-кмиди алахьуру. 

Сабсана дюшюш ктибтурза. Уьлкейин жюрбежюр 
регионариан сатIиди йикьрар дапIну дуфнайи нотари-
альный конторайин 16 гъуллугъчийикан ибарат вуйи 
десте хъади, Сулакский дараскьал гъяриз гъушнийза. 
Ригъ али йигъ вуйи. Учу Зубутли гъул’ан гъягъю-
райи вахтна саб дупну гьавйир дигиш гъахьи, аьхю 
тIурфан иливну, сел гъубгъу. Дагъдикан ахьу гъванари 
рякъ гьадабтIу. Рякъ рас апIуз сад йигъ лазим вуйи. 
Зубутли гъулаз кьяляхъ хъадакуз мажбур гъахьнийча. 
Гьадушваъ хялар кьабул апIру хулан раккарик кучубси, 
хулан эйсийи пулсузди вари кьабул гъапIнийи. Дюзди 

гъапиш, учу гъюрубдикан дурариз хабарра адайи. 
Амма хулаъ айиб вари столиина хури, гьюрматлуди 
хялар кьабул апIуз хъюгъю. Думу йигъан Зубутли гъу-
лаъ, учуси, туристар хьади 50-рихьна машинариъди 
душнайи дестйир айи. РД-йин туризмдин министер-
ствойин кюмекниинди, нирлантина вари катерариинди 
алдагъуз хъюгъю. Хъа йигъан Мягьячгъала шагьриъ 
айи конференцияйиз дилигди, йиз дестейиз му эй-
сийин хул’ан гъягъюз ккун гъабхьундайи. Туристариз 
дагъустанлуйирикан вуйи ихтилатар, сюгьбатар лап 
кьабул гъахьнийи ва дурар йишвазди гъадму хулаъ 
чвйирна чйирси дахьну гъузну. Гьадму йигъан Зубутли 
гъулан вакилари чпин машинариъди нирихъна, хъа 
гьадушв’ан катерариинди кадагъну, вари туристар пул-
сузди Мягьячгъалайиз чпин йишвариина гъахну. Гьаму 
дюшюшниинди ихь республикайин вакилари инсандиз 
сабпи кюмек тувувал, хялар кьабул апIуз аьгъювал ва 
хялижвувахьна гьюрмат айивал улупну. Думу ихь ре-
спубликайин вари халкьарин ифдиъ айиб вуйихь», – да-
магъ кади гъапи Зульфияйи.

Хъасин ихтилат ихь районарикан гъубшнийич. 
«Республикайин кафари терефнан лап дагълу гъула-
риъра кмиди инфраструктура къайдайиз дубхна, хялар 
кьабул апIру хулар ккабалгну, хайлин гъулариъ швнуб-
саб а. Гьяйифки, ихь районарикан му цирклин гьякьнаан 
кIваз иццру апIури кIураза. Ав, Табасаран райондиъ ту-
ризмйин циркил артмиш шула. Хялар кьабул апIру, ху-
раг гьивру ва рягьятвал гъадабгъру йишвар дивра. Хив 
райондизра туристариз гъягъюз ккунду. Халачачивалин 
сяняаьткарвалин мастер-классар гъахуз шулу, табиаьт 
успагьиб ву, хайлин ядиграр а. Амма республикайиъ 
туризмдин артмиш’валин цирклиан варитIан зяифди 
вуйиб Хив район ву. Улихьнаси узу Хив райондиз 8 экс-
курсовод хъади гъафунза. Дина гъюбан метлеб туриста-
риз улупру йишварихъди таниш апIуб вуйич. Хив гъул 
райондин центр ву. Мушваъ туристариз хураг гьивуз 
шлу столовая ва кафе аш, гьерхунча. Учуз пивнушкйи-
риз ухшар йишвар улупури гъахьну. Мидланра гъайри, 
гьадму аьхю гъулаъ хилар жикIузкьан, санитарияйин 
тIалабариз тялукь бицIи йишв адайи. ИкибаштIан, узу 
гъавриъ аза, мидкан ачухъди пуб ужи дар. Хъа тури-
стари Хив райондиз гъягъюз теклифар дивра, амма узу 
дурариз фу жаваб тувруш, мюгьтал вуза. Думу район-
диз туристар гъахуз шуладарзухьан. Инсандиз варитIан 
лазим вуйиб марццишнан шараитар мюгькамди ккабал-
гнайивал ву. Гьадмукьана арайиз хуз даршлу райондиъ 
туризм фици артмиш хьибди?!» – аьлава гъапIнийи 
Зульфияйи.

Учу сюгьбат му пашман фикрариинди 
ккудубкIундайча. Зульфия Багъдаева гизаф маракьлу 
ва варибдикан аьгъю сюгьбатчи ву. Дугъахъди фуну 
вахтнара маракьлу сюгьбат гъабхуз шулу. Багъри ватан, 
табиаьт ккуни дугъу республикайиз гъафи гьарсар кас 
Дагъустандиин гьяйран хьуз гъитра. Хъугъай, гьаму 
йисанра нубатнан ражари Дагъустандиз гъюз ккунди, 
дугъаз зенгар апIурайидарин кьадар йигълан-йигъаз 
артухъ шула.

Ватан ккунивал кIван гьиссра, уьмрин пишера вуйиган
Зубайдат Шябанова

«Дагъустандиъ учвуз дюн’яйин сабкьан жара йишваъ дярякъру лап успагьи йишвар ва табиатдин ядиграр 
рякъюручвуз. Гьамци бицIи республикайиъ саб йишв’ин 30 миллет сатIиди, гьарсабди чан чIал, культура, аь-
датар, сяняаьтар уьрхюри, албагну яшамиш шулайи регион дюн’яйиъ сабра адар», – гьамцдар гафариинди 
ккебгъри шулу Зульфия Багъдаевайи туристарихъди вуйи чан сюгьбат.

Яшайишдин хулар тикмиш апIуб 
къайдайиккна хибди

1  

Хив гъулан 1627-пи участокдиъ ва 
ЦIийи Фрюгъ гъулан 1622-пи участок-
диъ видеонаблюдениейин гъурулуш 
ляхник кипди. Имбу участокариъ ви-
деорегистраторар хьиди.

ЦIийиваларикан улхуруш, ман-
зилнаъди сесер тувуз мумкинвал а. 
«Госуслуги» порталиъ регистрация 
дапIнайи ватандашарихьан чпин хул’ан 
удудучIвди сес тувуз шулу. 

Сечкийин участокариъ сакьат агьа-
лйиризра сесер тувуз вари мумкинва-
лар арайиз духна. Вахт ккимиди аьрза 
тувдарихьан чпин хул’ан сес тувуз 
хьибди.

Вари Урусатдин Федерацияйиъси, 
Хив райондиъра 15-16-17-пи мартдиъ 
сечкийин участокари гвачIнинган ся-
аьт 8-диан хябяхъдин сяаьт 8-дизкьан 
ляхин апIиди», – гъапнийи Фридман 
Асваровди. 

Президент уьлкейиъ варитIан важи-
блу кас ву. Уьлкейин кIули гъабхурайи 
политикайин, экономикайин, яшайиш-
дин циркларин гьарсаб месэлайин гъав-
риъ айи, фагьумлу ва зигьимлу кас айи 
гьюкумат машгьур ва кьувватлу шулу. 

Сечкйир ачухъди ва гьякьлуди 
кIулиз гъягъбак ухьу варидари умуд 
киврахьа, уьлкейиъ айи партйир, жя-
мяаьтлугъ кьувватар, хъа иллагьки ихь 
сечкичйир думу ляхниз ккилигура.

Сечкйирихьна 
гьязур шула

ЦIибдиси Афгъанистандин та-
рихра кIваин апIурхьа. 1973-пи йисан 
уьлкейин айитI дявдин гъярхьувалар 
хьпан натижайиъ, Афгъанистан ре-
спублика вуди мялум гъапIнийи. Хъа 
1978-пи йисан халкьдинна демократва-
лин партияйин регьбрари гьюкуматдиъ 
аьхю дигиш’валар дапIну, Афгъанистан 
демократвалин республикаси мялум 
гъапIнийи. Натижайиъ думу уьлкейин 
айитI политикайин аьгьвалат лап гъагъи 
гъабхьнийи. 15 республикайикан иба-
рат вуйи Советарин Союздихъди сатIи 
сяргьятар айи Афгъанистандиъ къай-
дасузвалар хьуваликан ихь уьлкейиз 
хатIа айивализ дилигну, 1979-пи йисан 
душваъ Советарин кьушмарин дестйир 
тIаънийи.

1979-пи йисан декабрин вазли 
Советарин кьушмар Афгъанистандиъ 
тIаиган, думу дяви 10 йисан давам шул 
кIури, саринра фикир дайи. Гьадму 10 
йисандин арайиъ Афгъанистандин 
ругариин 620 агъзур дявдин гъуллугъ-
чйири, гьадму гьисабнаъди Советарин 
Армияйин 525 агъзур гъуллугъчийи, 5 
агъзур офицерари ва эскрари, 21 агъ-
зур ватандаш гъуллугъчйири, хъа гьа-
цира 95 агъзур КГБ-йин, айтIан кьуш-
марин ва милицияйин вакилари чпин 
ватанпервервалин буржи тамам апIури 
гъахьну. Афгъандиъ кIули гъушу дяв-
дин женгариъ кьягьялвал улупбаз ди-
лигну, 200 агъзуртIан зиина дявдин 
гъуллугъчйир медалариинди ва орде-
нариинди лишанлу дапIна (11 агъзур 
йикIбан кьяляхъ), 86 кас Советарин 
Союздин Игит ччвурназ лайикьлу 
гъахьну (28 кас йикIбан кьяляхъ).

Афгъандин дявдин завал гъябкъ-
дарин арайиъ Табасарандин хайлин 
вакиларра ади гъахьну. Гьадрарикан 

сар Жвулли гъулан агьали Мусаиб 
Мирзабегов (шиклиъ) ву. 

Мусаиб Мирзабегов Жвулли 
гъулаъ Аьлибег ва Назханум 
Мирзабеговарин аьхю хизандиъ баб-
кан гъахьну. Аьлибег ими уччвуб сес 
айи, ужур зегьметкеш, гьарсаб мяра-
кайиин ухшар алапIру, зурна йивуз лап 
ужуди аьгъю дирбаш кас вуйи. Мусаиб 
дурарин хизандиъ йирхьурпи велед 
вуйи. Дугъу мектеб ккудубкIруган, 
Афгъанистандиъ дявдин гьарай айи 

ва гьаруриз Афгъанистан фу-вуш 
аьгъяйи. Маскуриъ халачйир ур-
хури деънайи дадйири, чйири ар-
мияйиз душнайи чпин баяр, чвйир 
Афгъанистандин дявдин цIигъ гъя-
дряхъювал Аллагьдикан ккун апIури, 
дюъйир апIури шуйи. Магьа мектеб 
ккудубкIнайи Мусаибдизра Советарин 
армияйиз дих апIури, повестка гъаф-
нийи. Думу Афгъанистандиъ ахъур 
кIури, шлин фикир вуйи?

«Узуз 1983-пи йисан хьадукран при-
зывдин вахтна повестка гъафнийи. 29-
пи майдиъ Дагъустандиан жигьил при-
зывникарикан ибарат вуйи ич десте 
Батайск шагьриз гъубхнийи, хъа 2-пи 
майди гьадушв’ан Ашхабаддиз гьаъ-
нийи. Душваъ учу дявдин гъуллугъ-
нахъди вердиш апIури 6 ваз дубхьну 
ккундийи. Амма ич учебкайин вахт, 
лазим вуйи йишваъ эскрар гьуркIри 
адрувализ дилигну, жикъи гъапIнийи, 
ва учу Термез шагьриз гьаънийи. Дилин 
тина, гъядра алди, Хайратон шагьур 
рябкъюру. Душваъ лап цIиб вахтнатIан 
имдайча. Хъасин учу Самарканд шагь-
риз гъухнийи. 1983-пи йисан 24-пи де-
кабри Самарканддиан самолетдиъди 
йишвну учу Афгъанистандин Шинданд 
шагьриз гъафнийча. Эскрар айи само-
летар йишвну тIирхури шуйи, фицики, 
душмнари ракетйир йивури, завуъ айи 
самолетар тIуркIуйи», – ктибтнийи 
Мусаиб Мизабеговди.

«Ич дестейин дахилнаъ айи мил-
летарикан улхуруш, гизафси урус ва 
белорус, узбек, таджик баяр вуйи. 
Учухъди хъайи таджик баяр афгъа-
нарин чIал аьгъюдар вуйи, дурар тар-
жумачйирси шуйи. Телефонар, интер-
нет думуган адайи. Гъулариз кагъзар 
дикIури шуйча. Ич кагъзариз дадйир 
ккилигурайиб аьгъяйчуз.

Ерли агьалйирин учухьна вуйи раф-
тарикан улхуруш, гьелбетда, ич маш-

наъ дурари чпин разивал улупуйи, хъа 
дурарин кIваъ фу аш, саризра мялум 
дайи. Ич частнан командирари ерли 
агьалйирихъди аьлакьа уьбхюз ихтияр 
тувдайи. Думу вахтнаъ аьгъдарди ал-
дабгъу гьарсаб лик аьхю хатIа хьуб 
мумкин вуйи. 

Афгъанистан учв ихь уьлкейихь 
тевуз шлу йишв дар. Душван табиаьт 
жараб ву: къуру дагълар, гъумар, хъа 
инсанарин яшайиш лап аьжузуб вуйи.

Дявдин женгариъ учухъди гъул-
лугъ апIурайи хайлин баяр гъийих-
нийи, хайлиндариз зийнар гъахьнийи. 
Думу вахтар кIваин апIуз затра ккун 
шулдар», –къайд гъапIнийи Мусаиб 
Мирзабеговди. 

Улихьнаси социалин сетариъ 
Табасаран райондин Жвулли гъу-
лан агьали Фарман Мусаибович 
Мирзабеговдиз «Йихурайидар уьрхбаз 
лигну» медаль тувну, кIуру мялуматар 
гъурхиган, Мусаиб Мирзабеговдин бай 
вуйивалиин саб шакра гъубзундайиз. 
Гьелбетда, узу дугъканра суал тувнийза. 

«Ав, Фарман Украинайиъ гъябгъю-
райи хусуси метлеб айи дявдин операци-
яйин иштиракчи ву. Дугъу Каспийскдиъ 
гьюлин пияда кьушмариъ контрак-
тдиинди гъуллугъ апIури 5 йискьан ву. 
Фармну чан гъуллугъ намуслувалиинди 
тамам апIура. Жвувахъди женгнаъ айи, 
дерд-хажалат пай апIурайи, саб суфрай-
ихъ уьл ипIурайи инсанар лап багъри 
шулу. Эгер гъи дугъу чан дустариз кю-
мек гъапIиш, закур дугъазра кюмек 
апIиди. Жавабдарвал хасиятнан ужуб 
лишан ву», – гъапнийи ич сюгьбатнан 
аьхириъ Мусаиб Мирзабеговди. 

Афгъандин дяви ветеранарин гъий-
иху офицерарин ва эскрарин хизана-
рин кIваъ гьаммишандиз сагъ даршлу 
зиянси гъубзди. 

Гъи ухьу Ватандин улихь намуслу-
валиинди буржи тамам дапIну, ислягь 
уьмрихъна дуфну, жигьилариз ватан-
первервалин тербия туврайидариин 
хуз дамагъ апIурахьа. 

Афгъандин иццрушин зяиф шуладар
Гюльнара Мягьямедова

1989-пи йисан февралин 15-пи йигъ Советарин Союздин вари халкьа-
рин кIваъ гьаргандиз гъубзди. Думу йигъан Афгъанистандиан Советарин кьуш-
марин аьхиримжи десте адаъну, читин дявдин операция ккудубкIнийи. 

Гюльнара Мягьямедова

Февралин 14-пи йигъан Мягьячгъалайиъ 
Гъумугъарин театрин дараматдиъ Афгъа-
нистандиан ихь советарин эскрар адаъну 35 йис та-
мам хьпаз бахш дапIнайи серенжем кIули гъубшну. 
Серенжем Дагъустандин Правительствойин пред-
седателин сарпи заместитель Рамазан Жяфаровди 
ачмиш гъапIнийи. Дугъу чан улхбаъ къайд 
гъапIганси, ихь эскрари ва офицерари Ватандин 
сяргьятарин хатIасузвал уьбхюри, Афгъанистандин 
халкьдиз экономикайин ва рягьимлувалин кю-
мек туври, чпин буржи намуслувалиинди тамам 
гъапIну. Афгъандин дявдин женгариъ 3500-тIан зи-
ина дагъустанлуйир иштирак гъахьну. Дурарикан 

141 касди, ватанпервервалин буржи тамам апIури, 
чпин жанар тувну. Гьадрарикан Дербент райондин 
агьали Абас Исрафиловдиз ва ЦIунтIа райондин 
агьали Нухидин Гьяжиевдиз (йикIбан кьяляхъ) 
Советарин Союздин ва Урусатдин Игит ччвурар 
тувну. 

Уч духьнайидарин улихь афгъандин гьядисйи-
рин ветеранарин, инвалидарин, гъийихдарин хиза-
нарин тешкилатарин Координационный советдин 
председатель Мягьямед Арипов удучIвну гъулх-
нийи. Дугъу афгъандин ветеранарин тешкилатди 
жигьиларин арайиъ гъабхурайи ватанпервервалин 
тербия тувбан ляхникан ктибтнийи. 

Серенжемдин аьхириъ афгъанарин гьяракатнан 
иштиракчйириз гьюкуматдин наградйир тувнийи.

35 éèñ òàìàì õüïàç áàõø ãúàïIíó

Магьа, Афгъанистандин дяви 
ккудубкIну 35 йис тамам гъабхьну. 
Хив райондин саки вари мектебариъ, 
библиотекйириъ ва культурайин ху-
лариъ му йигъаз тялукь вуди ачухъ 
дарсар, гьадму дявдин иштиракчйи-
рихъди вуйи гюрюшар, мидланра са-
вайи шиърар урхбаан, цалин газатар 
адатIбаан ва шиклар зигбаан вуйи та-
литарра кIули гъухну. Урхурайидарин 
арайиъ заан хъуркьувалар улупу 
баяр-шубар чухсагъул мялум апIру 
кагъзариинди ва классдин гъирагъ-
дихь урхбан китабариинди лишанлу 
гъапIнийи. 

Тешкил дапIнайи серенжемариз, 

чухсагъул мялум апIури, райондиъ 
афгъандин ветеранарин Советдин 
председатель Темирхан Агъабалаевди 
чан улхбаъ гъапну: «Гьарсаб тешкил 
дапIнайи ва кIули гъуху серенжемари 
улариина нивгъ гъабхнийиз. Гьадму 
гьядисйириъ Хив ва Агъул районариан 
87 касди Ватан уьбхбан буржи намус-
лувалиинди тамам гъапIну. Ухьухьна 
думу буржи лазим вуйи саягъниинди 
кIули гъабхуб ихь абйирихьан гъафиб 
ву. Хъа гъи гьадму буржи Украинайин 
жилариин хусуси метлеб айи дявдин 
операцияйиъ ихь баяри заан жюрэт-
лувалиинди тамам апIура. Миди ухьуз 
фу кIура? Миди ухьуз аьсрариан аь-

срариз, насларихьан наслариз, дада 
сар вуйибси, Ватанра саб вуйибдин 
шагьидвал апIура. Гьадму 87 касдикан 
буржи тамам апIури уьмриан игитарси 
гъушдарин арайиъ, чпикан саб кели-
мара адарди гъудургдарин кьадарра 
цIиб дар. Гъийин йигъаз Хив район-
дин гъулариъ Афгъандин дявдиъ иш-
тирак гъахьидарикан йицIихьур кас 

чпин хизан-кюлфетдихъди яшамиш 
шула. СумчIурилан зиина эскрари, 
шагьрариъ жюрбежюр гъуллугъарихь 
хьади чпин мадар апIура. Жикъиди, 
гьацира халкь яснаъ а – дявйирикан 
улхудархьа. Гъит жил’ин ислягьвал 
ибшри. ЧIатар-чIурариъ айи ихь баяр 
сагъ-саламатди хал-йишв’ина расал-
миш ишри».

Хив райондиъ Афгъанарин 
йигъ къайд гъапIну

Мейлан Нежефов

Ав, дугъриданна, машгьур табасаран шаир, таржумачи, РД-йин культу-
райин лайикьлу гъуллугъчи, рягьматлу Шамил Къазиевди чан шиърарикан 
сабди дупнайиганси, «... вахтнахьанра сагъ апIуз шулдар // Дявдин зийнар, 
эскру гъахи чан кIваъди». Хъа му эскер сар шлин-вуш бай, чве ва жилир ву. 
Дугъаз гъабхьи зиян аьсрариинди дурарин кIваан адабхъудар.

ГАЗЕТА В ГАЗЕТЕ «ЗОРИ ТАБАСАРАНА»

Êðîññâîðä

Сулейман Магомедов

Гасанов Ильгам Пирмурадович родился 15 
апреля 1985 года в селе Цудук Хивского района в се-
мье Пирмурада и Лейлы Гасановых. 

Основное общее образование он получил 
в Цудукской ООШ, 10-11 классы проучился в 
Кандыкской средней школе. Ильгам всегда лю-
бил математику, поэтому в 2002 году он поступил 
учиться в Дагестанскую сельхозакадемию на на-
правление «Бухгалтерский учёт, анализ и аудит». 

После окончания вуза его в 2006 году призвали 
в армию. Служил в войсках Военно-морского флота 
в городе Северодвинске Архангельской области, 
посёлке Раздольное Приморского края и посёлке 
Спутник Мурманской области. После окончания 
срочной службы подписал военный контракт и до 
2010 года служил в 61-й отдельной Киркенесской 
Краснознамённой бригаде морской пехоты 
Северного флота в должности снайпера десантно-
штурмовой роты десантно-штурмового батальона. 

Когда началась специальная военная операция, 
Ильгам вместе с супругой Аидой воспитывал трех 
девочек. Амина и Салима учились в Каспийской 
СОШ №5 – в 4 и 2 классах, а Лейла только начала 
ходить в детсад. Новость об объявлении СВО ока-
зала на Ильгама сильное воздействие. Когда в стране 
объявили частичную мобилизацию, он принял ре-
шение пойти добровольцем в зону боевых действий. 
Супруге и родственникам Ильгам объяснил, что это 
его прямой долг, иначе он не может поступить.

 С сентября 2022 по май 2023 года Ильгам Гасанов 
участвовал в специальной военной операции в 
должности командира штурмового взвода в составе 
добровольческого формирования ЧВК «Вагнер». 
Его позывной «Гассер» часто звучал в военных до-
несениях ЧВК. Указом Президента Российской 
Федерации от 22 февраля 2023 года за боевые заслуги 
и храбрость он был награждён орденом Мужества.

11 мая 2023 года в ходе боёв за город Артёмовск 
Донецкой Народной Республики Ильгам Гасанов 
геройски погиб. Указом Президента Российской 
Федерации он был награждён вторым орденом 
Мужества (посмертно).

Также воин Хивской земли был награждён ор-
деном Луганской Народной Республики «Службою 
и храбростью» II степени; медалями «За взятие 
Соледара», «ЧВК Вагнер», «За освобождение ДНР», 
«За отвагу».

Похоронили Ильгама 17 июня 2023 года на 
Цудукском сельском кладбище. Проститься с ге-
роем пришло множество людей, большинство из 
которых не было знакомо родне Ильгама. Но иначе 
и не могло быть, ведь не каждый день хоронят ка-
валера двух орденов Мужества. По словам Руслана, 
младшего брата Ильгама, во время похорон пошёл 
сильный град, но ни один из присутствующих из-за 

непогоды не покинул кладбище, пока не закончили 
все траурные ритуалы. И укрывались люди по оче-
реди под навесом, который в свое время на террито-
рии кладбища построил сам Ильгам. 

А через пять дней, 22 июня на базе Цудукской 
ООШ состоялось открытие мемориальной до-
ски погибшему в ходе специальной военной опе-
рации командиру штурмового взвода Ильгаму 
Гасанову. В памятной церемонии приняли участие 
глава Хивского района Ярмет Ярметов, депутат 
Народного Собрания РД Расим Гаджиагаев, воен-
ный комиссар по Агульскому и Хивскому районам 
Сулейман Гусейнов, главы сельских поселений, ди-
ректора школ, учащиеся, педагоги, односельчане 
и родственники погибшего. Мемориальную плиту 
открыли Ярмет Ярметов и брат погибшего героя, 
Руслан Гасанов. После выступления педагогов и род-
ственников учащиеся Цудукской школы прочитали 
стихи, посвященные погибшим бойцам.

13 октября 2023 года Цудукской школе присвоили 
имя Ильгама Гасанова. Соответствующее решение 
было принято на 25-й сессии Хивского районного 
собрания депутатов. Отмечу, что это 29-я школа в 
Дагестане, носящая имя героя СВО (всего на 15 фев-
раля 2024 года таких школ в Дагестане – 30). 

Герои не рождаются на ровном месте. Характер 
Ильгама формировался в его трудовой семье. 
Отец Пирмурад Шихмагомедович Гасанов (родом 
из с. Цудук Хивского района) был фермером. Он 
умер рано, в 1995 году, когда Ильгаму шел 10 год. 

Четверых детей – двух сыновей и двух дочерей – вы-
растила мать, Лейла Гаджиагаевна (родом из с. Ляхля 
Хивского района). До замужества она работала ков-
ровщицей на Ляхлинской ковровой фабрике, а за-
тем взяла на себя все заботы о воспитании детей 
пока муж зарабатывал на жизнь. Ильгаму, старшему 
из сыновей, пришлось во всем помогать матери. 
Младшему брату Руслану он был не только старшим 
братом, но и заменил ему отца, был надёжным дру-
гом и товарищем в жизни. Не без влияния Ильгама 
Руслан выбрал стезю военного – 7 лет прослужил 
снайпером в ОМОНе. Когда была объявлена частич-
ная мобилизация, Руслан захотел добровольцем 
уехать в зону проведения СВО, однако Ильгам по-
просил брата остаться дома, а сам уехал на Украину 
из Москвы. Ильгам был хорошо подготовлен: и фи-
зически, и морально, и тактически. Прекрасно раз-
бирался в снайперском деле. В материальном от-
ношении он также ни в чём не нуждался, но когда 
началась спецоперация, он сказал, что пришло его 
время и нужно ехать защищать страну. 

С военным делом связала свою жизнь и сестра 
Ильгама Мальвина – она заведует хозяйственной ча-
стью воинской частью №72618 в Махачкале. Ильяна 
выбрала более традиционную и мирную профессию 
– она заведующая производственным обучением 
Аграрно-экономического техникума ДагГАУ им.М. 
М Джамбулатова.

Сегодня Руслан работает экспертом по охране 
окружающей среды Дирекции охраны животного 
мира и водных биоресурсов министерства природ-
ных ресурсов и экологии республики Дагестан. Он 
решил дальнейшую свою жизнь посвятить реализа-
ции благих намерений старшего брата, которые тот 
не успел претворить в жизнь. А у Ильгама Гасанова, 
действительно, было много добрых намерений в от-
ношении своего села и района. 

По словам Руслана, брат при жизни хотел постро-
ить мини-футбольное поле в родном селе. Руслан 
подготовил проектно-сметную документацию спор-
тивного объекта и направил в Махачкалу. Уже при-
нято решение о его строительстве на территории 
школы, носящей сегодня имя Ильгама Гасанова. 
Здесь будет построена и спортивная площадка для 
учащихся. Сейчас Руслан занят реализацией еще 
одного проекта – строительством сквера в честь 
своего брата и других участников СВО. Недавно 
он обсуждал с представителем главы республики в 
Народном Собрании Нюсретом Омаровым и вопрос 
водоснабжения в селе Цудук.

Ильгам Гасанов хотел, чтоб в его родном селе ни-
кто ни в чем не нуждался. Он ушел, но его светлые 
намерения обязательно претворятся в жизнь. 

На фото: Ильгам Гасанов в зоне проведения 
спецоперации.

Äâå èïîñòàñè Èëüãàìà Ãàñàíîâà: 
çàùèòíèê ðîäèíû è ñîçèäàòåëü

По горизонтали:
1. Город в Греции. 3. Японское 

трехстрочное стихотворение. 5. 
Русский музыкальный инстру-
мент. 8. Длинный складной нож в 
Испании, род холодного оружия. 10. 
Млекопитающее семейства куньих. 
12. Глубоководная рыба. 13. Часть ко-
леса. 14. Областной центр Украины. 
16. Одна из сторон прямоугольного 
треугольника. 19. Родственница. 22. 
Военнослужащий пехотных войск. 
24. Белый журавль. 26. Переход голо-
сового аппарата к певческому состоя-
нию. 28. Торжественное обещание, 
обязательство. 29. Озеро в Северной 
Америке. 31. Выбор гражданства. 33. 
Певчая птица отряда воробьиных. 34. 
Государство в Африке.  35. Сани со 
спинкой. 36. Рисунок на золоте. 

По вертикали:
1. Город в Италии. 2. Одна из око-

нечностей расположения войск. 4. 

Город на Украине. 6. Цилиндрический 
сосуд для подъема из скважин жидко-
сти, песка и буровой грязи. 7. Город, 
где проводились XVIII Олимпийские 
игры. 9. Французский писатель и кри-
тик, автор романа «Капитан Фракасс». 
11. Костюм, представляющий собой 
соединение части одежды и брюк. 
12. Остров Японии. 14. Музыкальное 
произведение. 15. Город в Италии. 17. 
Персонаж произведения «Последняя 
жертва» А. Н. Островского. 18. 
Важная промысловая морская рыба. 
20. Мясное или овощное кушанье. 
21. Город в Колумбии. 22. Столица 
государства в Азии. 23. Изменение 
скорости химической реакции. 25. 
Типографский шрифт. 27. Правитель 
области в феодальной древней Руси. 
30. Экваториальное созвездие. 32. 
Совокупность норм и правил, регу-
лирующих отношения людей в обще-
стве. 

В 1941 г., когда фашистская 
Германия вероломно напала на нашу 
страну, тысячи табасаранов вместе с 
остальными народами героически за-
щищали каждую пядь родной земли: А. 
Сефербеков, Б. Митаров, М. Митаров, Д. 
Раджабов, К. Саруханов и др. Табасараны 
всеми доступными средствами по-
могали Советской Армии разгромить 
врага. Тысячи табасаранов за мужество 
и отвагу, проявленные в боях с врагами 
Отчизны, а также за самоотверженный 
труд в тылу, награждены орденами и 
медалями Советского Союза. В послево-
енные годы, как и все народы Дагестана, 
табасараны направили свои усилия на 
ликвидацию тяжелых последствий во-
йны и дальнейшее развитие народного 
хозяйства и в целом республики.

Большой рост в Табасаранском и 
Хивском районах получило ковровое 
производство. За высокое мастерство по 
изготовлению ковров Совет Министров 
ДАССР присудил 37 лучшим ковров-
щицам Дагестана дипломы мастера ков-
рового производства первой, второй и 
третьей степеней. Среди известных ков-
ровщиц – М. Эсрепова, Н. Алибекова, 
М. Магомедова, М. Тагирова, Г. Пачаева, 
У. Аскерова и др. В послевоенные годы 
в аулах открывались или расширялись 
медпункты, сельские аптеки, библио-
теки, клубы, школы. Проявлялась боль-
шая забота о подготовке специалистов 
из числа табасаранов. Они учились как в 
средних, так и в высших учебных заведе-
ниях в Махачкале, Дербенте, Буйнакске 
и в других городах Советского Союза. 
Серьезное внимание уделялось подго-
товке сельскохозяйственных, медицин-
ских и других работников. В системе на-
родного образования в Табасаранском 
и Хивском районах помимо местных 
учителей трудились сотни учителей – 
представителей народов Советского 
Союза: русские, азербайджанцы, ар-
мяне, лезгины, осетины и др. Следует 
отметить особую роль русских учителей, 
обучавших и воспитавших ряд поколе-
ний школьников, ставших впоследствии 

учеными, педагогами, агрономами. В 
Дагестане и в России известны имена 
ученых: профессора А. Юсуфова, Б. 
Ханмагомедова, С. Ханмагомедова, З. 
Юзбекова, Н. Исмаилова, З. Загирова и 
др. Десятки табасаранов стали кандида-
тами и докторами наук по самым раз-
личным отраслям наук.

В 60-80-е годы ХХ – начале XXI в. 
поэты и писатели создали произведения 
обогатившие табасаранскую и дагестан-
скую художественную литературу – это 
М. Митаров, Г. Алимурадов, Б. Раджабов, 
П. Касимов, П. Асланов, Ю. Базутаев, 
Г. Омарова и др. Заметным событием 
в культурной жизни народа стало от-
крытие в 2001 г. Государственного 
Табасаранского театра.

Успехи, достигнутые композитором 
К. Магомедовым, выдвинули его в пере-
довые ряды дагестанского и российского 
музыкального искусства. В Дагестане 
и в России известны имена талантли-
вых певиц Д. Гамзатовой, К. Авчиевой, 
Р. Гамзатовой, Б. Гюльмагомедовой и др. 
Плодотворно работали табасаранские 
мастера изобразительного искусства. Их 
произведения экспонировались на раз-
личных выставках – как республикан-
ских, так и всесоюзных.

В 90-х годах XX в. экономика и 
культура табасаранского народа пере-
живали кризисные явления. В XXI в. в 
хозяйствах МР «Табасаранский район» 
приняты и реализуются приоритетные 
проекты всестороннего развития рай-
она. Администрация района (Курбанов 
М.С.), главы сельских администраций 
принимают необходимые меры по даль-
нейшему социально-экономическому 
развитию отраслей хозяйства, культур-
ному развитию, улучшению условий 
жизни населения.

Разработана программа 
социально-экономического развития 
Табасаранского района, а также отрасле-
вые программы: «Дорожное строитель-
ство», «Газификация», «Сельское хозяй-
ство», «Занятость населения», «Развитие 
средств связи», «Социальная защита на-
селения», «Развитие образования и куль-
туры», «Электроснабжение», «Охрана 
здоровья населения», «Благоустройство 

и озеленение». Уделяется внимание воз-
рождению виноградарства, зернового 
хозяйства. Выполнены работы по водо-
снабжению, газификации, ремонту и 
благоустройству объектов социальной 
сферы. Построен Дворец культуры, 
спорткомплекс, два моста, сданы в экс-
плуатацию школьные здания в селениях 
Дарваг, Ханаг, Ханак, построены детский 
оздоровительный центр, участковая 
больница с. Ерси, врачебные амбулато-
рии в с. Тинит, Марага, Дюбек, Дарваг. 
Сеть культурно-просветительных 
учреждений представлена 43 клубными 
учреждениями, 42 сельскими библиоте-
ками, районным Домом культуры, где 
трудятся сотни людей. 

Большим событием в истории та-
басаранского народа явилось возве-
дение в с. Хучни памятника видному 
воину-поэту XVIII в. Мирзе Калукскому. 
Ежегодно в районе проводятся тради-
ционные турниры по волейболу и фут-
болу, вольной борьбе, шашкам и другим 
видам спорта. В Табасаране проводятся 
Международные турниры памяти поэта-
воина XVIII века Мирзы Калукского.

О народе судят по тому, как чтят 
своих знаменитых предков и современ-
ников. Радует, что руководство района 
осознает этот факт – в 2023 году в Хучни 
установили памятник поэту Шамилю 
Казиеву и мемориальную доску компо-
зитору Касуму Магомедову. Однако, к 
сожалению, ни одного памятника на-
шим знаменитым предкам еще нет ни в 
Махачкале, ни в Дербенте.

Знание своей истории, родного 
языка – необходимые условия для ду-
ховного развития народа. Без духовно-
сти нет национальной гордости и досто-
инства. 

Табасаранский народ, как и аварцы, 
даргинцы, лезгины, кумыки, лакцы, от-
носится к среднечисленным народам. 
Поэтому табасараны должны иметь рав-
ный доступ ко всем экономическим, ду-
ховным, социальным благам, ко всему, 
чем располагает дагестанская земля. Об 
этом пора говорить громко. В районе со-
храняется достаточно высокий уровень 

безработицы и инвестиции намного от-
стают от среднереспубликанских. Из-за 
то, что мы не говорим о наших пробле-
мах, не ставим их настойчиво перед ре-
спубликанской властью, нас более двад-
цати лет назад прозвали молчаливыми.

Ещё в 30-е годы XX в., когда жители 
ряда табасаранских аулов выступили 
против злоупотреблений, допущенных 
в ходе коллективизации, были подру-
блены корни табасаранской интеллиген-
ции. И теперь продолжается политика 
выживания представителей табасаран-
ского народа из кадрового состава ре-
спублики.

Мы не только наследники прошлого 
нашего народа, но и предки тех, кто бу-
дет жить после нас, обреченные на веч-
ный их суд. Сейчас мы как бы заново 
вглядываемся в историю нашего народа. 
А история такова, что табасараны свя-
заны с остальными народами Дагестана 
не только многовековыми узами, но и 
родством. И еще табасараны более двух 
столетий в составе России, и нам вечно 
быть вместе с остальными дагестан-
скими народами в составе России.

Свою верность и единство с 
Дагестаном и Россией табасараны де-
монстрировали на всех этапах истории. 
Это наглядно продемонстрировано в 
наше время, когда сыны Табасарана вме-
сте с остальными народами Дагестана 
и страны мужественно сражаются с на-
ционалистами на земле Украины.

Гордостью России, Дагестана, табаса-
ранского народа являются Герои специ-
альной военной операции на Украине 
– Эседулла Абачев, Руслан Курбанов, 
Исрафил Магомедов, а также десятки 
мужественных, отважных бойцов, кото-
рые пожертвовали собой, своей жизнью 
в ходе боевых операций. Вечная слава 
им, обогатившим многовековой путь 
исторического развития древнего таба-
саранского народа.

Магомед Гасанов,
Почетный гражданин 

Табасаранского района, 
Заслуженный деятель 

Российской Федерациии

Исторический путь развития табасаранского народа
– К 95-летию образования Табасаранского района –

Ветераны, инвалиды, многодетные 
семьи, одинокие пенсионеры, участ-
ники СВО и другие категории граждан, 
участвующие в программе социальной 
газификации, могут получить финан-
совую поддержку от государства на 
приобретение необходимого газового 
оборудования и строительство сетей 
внутриземельного участка.

По информации ООО «Газпром 
межрегионгаз Махачкала», в Дагестане 
продолжаются мероприятия по до-
газификации населенных пунктов и 
подключению новых потребителей 
газа. В соответствии с поручениями 
Президента России реализация ме-
роприятий по социальной газифика-
ции газифицированных населенных 
пунктов проводится без привлечения 
средств населения.

Выплата предоставляется 
гражданину-льготнику однократно и 
не более чем на одно жилое помещение 
в размере фактических расходов, но не 
превышающих 100 тыс. рублей, в том 
числе семьям граждан, призванных 
на военную службу по мобилизации в 

Вооруженные силы в соответствии с 
Указом Президента РФ от 21 сентября 
2022 г. № 647 «Об объявлении частич-
ной мобилизации».

Получить услугу можно через МФЦ, 
портал «Госуслуги» или обратившись в 
управление социальной защиты насе-
ления по месту жительства. 

Денежная компенсация предостав-
ляется только один раз независимо от 
количества собственников газифици-
руемого дома.

При подаче заявки на получение 
субсидии нужно предоставить: 

– копию документа, удостоверяю-
щего личность заявителя; 

– копию документа, подтверждаю-
щего принадлежность заявителя к 
льготной категории; 

– документы, подтверждающие 
оплату приобретенного внутридомо-
вого газового оборудования и др.

Заявки на догазификацию прини-
маются в 39 эксплуатационных газовых 
службах, расположенных в городах и 
районах республики, и в 43 филиалах 
МФЦ. Подать заявку на бесплатную 

газификацию дома можно также через 
сайт Единого оператора газификации 
или через портал «Госуслуги». 

В целях обеспечения технологи-
ческого присоединения на льготной 
основе к сетям газораспределения 
отдельных категорий граждан, про-
живающих в газифицированных на-
селенных пунктах республики, при-
нято Постановление Правительства 
Республики Дагестан от 6 апреля 2022 
г. № 69 «Об утверждении Порядка 
предоставления меры социальной 
поддержки в виде единовременной де-
нежной выплаты на оплату расходов, 
связанных с приобретением, установ-
кой внутридомового газового обору-
дования и проведением газопровода 
внутри земельного участка, отдельным 
категориям граждан, проживающих в 
Республике Дагестан». 

Данная субсидия будет перечис-
ляться органами социальной защиты 
населения на расчетный счет газора-
спределительной организации, которая 

оказывает услуги по транспортировке 
газа по газораспределительным сетям 
и по подключению (технологическому 
присоединению) газоиспользующего 
оборудования к газораспределитель-
ным сетям, обеспечивает подачу газа 
его потребителям, а также эксплуата-
цию и развитие газораспределитель-
ной системы, осуществляет продажу 
(поставку) и установку газоиспользую-
щего оборудования отдельным катего-
риям граждан, а также проведение ра-
бот внутри границ их земельных участ-
ков в рамках догазификации в соответ-
ствии с договором о подключении.

Прием заявок от льготных катего-
рий граждан, осуществивших газифи-
кацию дома, управлениями социаль-
ной защиты проводится на постоянной 
основе. 

Для получения более подробной 
информации о мерах социальной под-
держки и определения льготной кате-
гории граждане могут обращаться в 
территориальные управления социаль-
ной защиты. 

Подробную информацию можно 
получить на сайте министерства труда 
и социального развития Республики 
Дагестан в разделе «Выплаты на га-
зификацию домовладений для жи-
телей Республики Дагестан»  https://
dagmintrud.ru/press/55072, где указан 
Порядок назначения выплаты (субси-
дии).

Льготники Дагестана могут 
бесплатно газифицировать свой дом

Уголок потребителя

Умгьанат Сулейманова

Тарихдин жикъи вахтнан арайиъ 
радиойи, бицIи передатчикдихъан 
ккебгъну, завун хядарихъди аьлакьа 
дебккнайи аьршдин гимйирин радио-
электрондин аппаратарихьна зурба ли-
кар алдагъну.

Гизаф йисари социалист уьлкйирин 
радиовещание ужувлан ва гьякьвалин 
кьастарин, ислягьвал мюгькам апIбан, 
халкьарин арайиъ ихтибарвална сар-
сарин гъавриъ хьпан гъуллугънаъ 
дугъубжвну гъабхьну.

Му цирклин зегьметкешари 
вари чпин кьувватар, аьгъювалар, 
бажармиш’вал, чпин улихь дугъужв-
найи месэлйир гьял апIбаз жалб апIури 
гъахьну.

Варидюн’яйин радиойин пише-
карвалин машквар тебрик апIури, 38 
йисандин арайиъ ихь республикайин 
радиовещаниейин цирклиъ табаса-
ран чIалнан передача гъабхури гъахьи 
Нурият Базутаевайихъди гюрюш-
миш гъахьунза. Гьар йигъан сяаьт 
юкьубди, чан уткан сесниинди «Улхура 
Мягьячгъала» келимайилан ккебгъри, 
дугъу ихь чIалнан передачайин хабра-
рихъди ухьу таниш апIури гъахьну. 
Дугъриданна, думу вахтари радио вари 
халкьарин сягьна вуйи.

Нурият Шаховна Базутаева 1948-пи 
йисан Хючна гъулаъ бабкан гъахьну. 
Хючнаарин кьялан мектеб ккудубкIну, 
думу Мягьячгъалайиъ ДГПИ-йиъ 
филологияйин факультетдиъ урхуз 
учIвру. 1972-пи йисан, вуз ккудубкIбан 
кьяляхъ, думу шаир Юсуф Базутаевдиз 
швуваз гъягъюру. Москвайиъ М. 
Горькийдин ччвурнахъ хъайи литера-
турный институт ккудубкIу жигьил 
шаир Юсуф Базутаевдиз ихь респу-
бликайин радиовещаниейин кIулин 
редакторди лихуз теклиф апIуру. Ва 
шубуд йисан ТIивак мектебдиъ мя-
лимди гъилиху Нурият Базутаева чан 
жилирихъди Мягьячгъалайиз кюч 
шулу. Табасаран чIалнан передача 
фици ва фила арайиз гъафнуш, Нурият 
Базутаевайи ич сюгьбатнаъ ктибтура.

– Ихь чIалниинди вуйи радио 
передача швнудпи йисан ачмиш 
гъапIну?

– Узу Мягьячгъалайиз гъюру вах-
тна, Юсуфди радиовещаниейин кIулин 
редакторди ляхин апIурайи. Дугъахъди 
сабси узура душваъ ляхниъ учIвнийза. 
Фу лигурва, вари миллетарин радио-
передачйир а. Ухьуз гьаз шулдархъа 
кIури, Юсуфди, Москвайиз саб-швнуб 
ражари душну, саб гуж-балайиинди 
думу передача абццну. Учв Москвайиъ 
гъурхур вуйиган, дугъаз цIибди 
вушра таниш касар ади, думу ляхин 
кIулиз адабгъуз мумкинвал гъабхьну. 
Табасаран чIалниинди радиопередача 
1976-пи йисан ачмиш гъапIну. Думу 
вахтна табасаран дишагьлийирикан 
«Дагъустан» ГТРК-йиъ айир сар узу 
вуйза. Ихь передачайиз, фуж уччвуйи 
улхуруш, ведущийди ктагъури гъахьну. 
Ва йиз улхбан саягъ кьабул дубхьну, 
узуз думу передача гъабхуз теклиф 
гъапIнийи.

Дюзди гъапиш, радиойин 
йигъ Урусатдиъ 7-пи майдиъ, хъа 
Варидюн’яйин радиойин йигъ 13-пи 
февралиъ къайд апIура. Гьелбетки,  
кьюбрид машкврарра къайд апIуб ла-
зим ву.  Жвуван чIал, тарих, культура, 
Ватан уьбхюб – думу гьарсар касдин 
буржи ву. Радиойин гъуллугъчйири 
думу буржи намуслуди тамам апIура.

– Думу вахтнан йисарикан фу 
кIваина хуз шулвухьан? Увухъди 
сабси гъилиху касар фужар вуйи?

– Яв суалназ жаваб йиз фикриъ 

гьаммишан айи касарилан ккебгъуз 
ккундузуз. Эсерар яратмиш апIру ка-
сар – дурар дугъри касар ву. Дурариз 
завук кайи амсарин тикира акуди 
рябкъюру, дурар инсанариз анжагъ 
ужудар хабрар, фикрар, гьиссар ху-
райидар ву. Яна, пуз шулу, 38 йисан 
ляхин апIури, нукьсан кадру, тяриф-
нан, марцци, гьюрматлу инсанарин 
арайиъ гъахьунза. Дурарихъди ляхин, 
гьевес кади, хушниинди гъябгъюйи. 
Дурарикан аьхю пай гъи ихь арайиан 
гъушну. Юсуф Базутаев писателарин 
союздиз гъушхъан, радиойиз ихь шаир 
Пирмягьямед Кьасумов, журнали-
стар Амирхан Урцмиханов, Буньямин 
Багъдаев, Гьюсейн Аьбдурягьманов, 
Гьясамутдин Аьмирялиев гъафнийи. 
«Мил» передача гъабхурайи Мягьямед 
Гьюсейновдира сацIиб вахтна душваъ 
ляхин гъапIну. Гъи му касарикан гьару-
рикан макьала бикIуз рубкьуру. Дюзди 
гъапиш, му касари ихь совет инсана-
рин загьметнан активвал за апIури, 
дурарин хъуркьуваларикан мялуматар 
тувбаз зурба фикир туври гъахьну. 
Фукьан ужудар вахтар гъахьундайин-
хъа думу вахтар! 

Гьарсар касдин бахт ужуб хизан-
диъ бабкан хьувалилан, ужуб коллек-
тивдиъ ляхин апIбалан, ужур уьмрин 
юлдшиз кьисмат хьувалилан асиллу ву. 
Нурият Базутаева Табасаран райондиъ 
жюрбежюр цирклариъ заан гъуллугъа-
риъ гъилиху Шах Сулеймановичдин 
риш, шаир Юсуф Базутаевдин хпир 
ва шубур веледдин (Артур, Надина, 
Ислам) баб ву. Юсуф ва Нурият 
Базутаеварин аьхюну бай Артур гъи 
Украинайиъ гъябгъюрайи хусуси 
мяна айи дявдин операцияйиъ сифте 
кIулиан иштирак шула, думу аьхюну 
прапорщик ву ва хайлин медаларихъди 
лишанлу дапIна. Нурият Базутаевайин 
чан ляхинра хайлин грамотйирихъди 
лишанлу дапIна, думу Дагъустан 
Республикайин культурайин лайикьлу 
гъуллугъчи, ВГТРК-йин гьюрматлу 
ишчи ву. 

ãúè
Наргиз Гюлечова

Гьаму йигъахъди аьлакьалу вуди, 
Дагъустандин радиойин табасаран ре-
дакцияйин кIулин редактор Селимат 
Гюльмягьямедовайихъди радиойин 
гьякьнаан сюгьбат гъубхунза. Дугъан 
гафариинди, гъи бабан чIалариинди 
эфириз удубчIвурайи радиойи, ихь 
дагълуйирин уткан чIалар, аьдатар ва 
культура уьбхюз кюмек тувра. 

«Радиойиъ табасаран чIалнан ре-
дакция ачмиш дапIну гизаф йисар 
ву. Ачмиш апIбан кьяляхъ, редакци-
яйиъ сарпи редакторин гъуллугъни-
ина М. Горькийин ччвурнахъ хъайи 
Литературайин институтдин студент, 
Юсуф Базутаев тяйин гъапIнийи. 
Хъа гьяйифки, думу ухди уьмриан 
гъушну…

ЦIиб вахтналан, 1991-пи йисан 
Табасаран, Хив ва Дербент районариъ 
яшамиш шулайи табасаран агьалйи-
рин тIалабниинди «Дагъустан» ГТРК-
йин табасаран чIалниинди аьхю ре-
дакция тешкил гъапIнийи. Думуган 
редакцияйиз регьбервал Дагъустан 
Республикайин культурайин лай-
икьлу гъуллугъчи, шаир Пирмягьямед 
Кьасумовдихьна тувнийи. Гьадму йи-
сан узура радиойиз ляхниз машинист-
кади гъадагънийи», ккебгъну чан ихти-
лат Селимат Гюльмягьямедовайи.

«Гьар йигъан ихь халкь багъри ба-
бан чIалниинди вуйи передачйир, кон-
цертар ккергъру вахтназ аьхю аьшкь-
ниинди ккилигури шуйи. Гъи, хуларин 

цаларик радиоприемникар кимдаршра, 
радиойихъ хъпехъуз ккунидариз гьа-
мусра мумкинвал имихьуз. Гьамусяаьт 
узу радиойиъ табасаран чIалниинди 
передачйир ва хабрар гьязур апIураза. 
Хъа узу ляхниъ учIву вахтари, аьхю 
коллективдиъ ади гъахьи гьарсар 
касди, чаин али ляхин юкIв хъади, аьхю 
аьшкьниинди кIулиз адабгъури шуйи. 
Дурари фициб аьшкьниинди ляхин 
тамам апIураш гъябкъган, йизра лях-
нихьна вуйи гьевес артухъ шуйиз. 

Лазим гъабхьиган, гьаммишан 
кюмек апIузра вари гьязурди шуйи. 
Кюмекнахъди сабси, тамам апIурайи 
ляхниз ужуб кьимат дивруган, жву-
ванра ляхнихьна вуйи янашмиш’вал 
ва хуш’вал артухъ шулу. Йиз уьмрин 
гележегдиз рякъ ккивбаз чухсагъул 
пуз ккундузуз редакцияйин думу-
гандин кIулин редактор вуди гъахьи 
Пирмягьямед Кьасумовдиз. Думу кас, 
ляхнин терефнаан, янаки таржумайин 
ери за апIбаан вая гъавриъ адрахъруб 
аш, гъавриъ тIаъбан бадали, кюмек 
ккунди чахьна илтIикIдариз варидиз 
кюмек тувуз гьаммишан гьязур вуйи», 
– кIваин апIура йиз сюгьбатчийи.

Селимат Гюльмягьямедовайи ра-
диойиъ чахъди сатIиди лихури гъахьи 
чан гъарашугъариканра ктибтну. Дугъу 
мялум гъапIганси, табасаран радио-
йин дикторарди Нурият Базутаева ва 
Гьясамудин Амирялиев, таржумачиди 
Гюльнара Мягьямедова, мухбирди 
Амирхан Урцмиханов, аьхюну редак-
торди Гьюсейн Аьбдурягьманов ва 
хъанара жара касарра лихури гъахьну. 
Дурарикан хайлиндар, багъри чIал 
ва культура артмиш апIбаъ зегьмет 

зигбаз лигну, «Дагъустандин культу-
райин лайикьлу гъуллугъчи» ччвурназ 
лайикьлу гъахьну. Радиойин коллек-
тивди гъира дурар лап гьюрматниинди 
кIваин апIура.

«Ухьуз мялум вуйиганси, журнали-
старин ляхин командировкйирихъди 
алакьалуб ву. Ич корреспондентари, 
гизафси табасаранар яшамиш шулайи 
республикайин жюрбежюр гъулариз 
гъягъюри, маракьлу темйириан, гьадму 
гьисабнаъди ихь машгьур халачачйи-
рикан, духтрарикан, мялимарикан, 
гъулан мяишатдин нежбрарикан пере-
дачйир гьязур апIуз материалар хури 
шулу. Янаки, апIурайи ляхин, жвуван 
культура ва чIал уьбхбан ва артмиш 
апIбан бадали кIули гъабхурайиб ву. 

Гьяйифки, табасаран чIалниинди 
передачйир гьязур апIбан вахт цIиб 
гъапIну. Гьаддихъди сабси редакци-
яйиъ лихурайи касарин кьадарра кам 
дапIна. 

Гьаци вушра радиойин ляхниъ 
ужудар дигиш’валарра арайиз дуфна. 
Аьхиримжи йисари радиойин дарамат 
капитально рас гъапIну. Редакцйир 
кIуруш, гьаму деврин тIалабариз жаваб 
туврайи техникайихъди тямин дапIну, 
цифровой жюрейиина илтIикIна – 
фуну вахтна вушра, радиойиан табаса-

ран чIалниинди вуйи хабрарихъ, пере-
дачйирихъ вая концертарихъ, интер-
нетдин кюмекниинди дагну, хъпехъуз 
шулу. 

Ав, икибаштIан, газатар-
журналариъси, табасаран чIалниинди 
вуйи радиойианра швнуб-саб жю-
рейин темйириан передачйир гьязур 
апIурача. Гьамусяаьт «Ихь игитар» 
ччвур тувну, хусуси метлеб айи дявдин 
операцияйин иштиракчйириз бахш 
вуйи передачара гьар гьяфтайиъ эфи-
риз удубчIвура. Гьаддихъди сабси, та-
басаран литературайиз, бицIидариз ва 
гьацира диндин месэлйириз бахш вуйи 
передачйирра гьар гьяфтайиъ эфириз 
туврача. Мидланра гъайри, фуну вах-
тна передачайиз дих гъапIишра, саб 
читинвалра дарди гъюру жямяаьтлугъ 
касарра фукьан вушра ахьуз. Варидиз 
чухсагъул пуз ккундузуз. 

Гъи чIал уьбхюри ва думу артмиш 
апIури айидар, бабан чIалниинди вуйи 
радио, «Мил» ва «Рубас» телевидени-
ейин передачйир, «Табасарандин ну-
рар» газат, «Дагъустандин дишагьли», 
«Литературайин Табасаран», «Ппази» 
журналар ва ихь Табасаран драмте-
атр ву. Пуз ккундузузки, гъи мекте-
бариъ урхурайи баяр-шубариз та-
басаран чIал киврайи мялимарира 
хайлин зегьмет зигура. Хъа вушра …» 
– кIваъ утIубкьнайи дерд  Селимат 
Гюльмягьямедовайи ашкар гъапIдар. 
Хъа думу фу дерд вуш, ухьуз варидариз 
аьгъяхьуз. 

Варидюн’яйин радиойин йигъ-
ахъди, республикайин радиойиъ лиху-
райи вари пишекрар тебрик апIурача. 
Гъит учву гьаргьан радиойихъан шаду 
хабрар тувруганси ибшри.

Òàáàñàðàí ðàäèî...
2012-пи йисхъанмина 13-пи февраль, варидюн’яйин радиойин йигъ вуди 

къайд апIура. Радио инсандин зигьимдин зурба хъуркьувалар улупурайи циркла-
рикан саб ву. Совет гьюкумат дубхьну садпи йигъариланмина радиойин ляхниз 
аьхю фикир тувуз хъюгъну. Диди ихь уьлкейин халкьарин яшайишдинна культу-
райин уьмриз аьхю тясир гъапIну. 

Гьамусяаьт Дагъустандиъ 14 дагълу чIалариинди радиойихъан улхура. 

«Ав, 10-пи февралиъ Москвайиъ 
уьлкейин меркездиъ табасарана-
рин милли ва культурайин автоно-
мия тешкил апIуб метлеб ади ихь 
халкьдин вакилар уч гъахьнийи. 
Думу серенжемдиъ ихь халкьдин 
жюрбежюр цирклариъ лихурайи 
ватанагьлийир иштирак гъахь-
нийи – илимдин, образованиейин, 
культурайин, сагъламвал уьбхбан, 
юриспруденцияйин, ихтиярар 
уьрхру органарин, диндин, жи-
гьиларин тешкилатарин вакилар. 
Сакьюдарин ччвурарра дисидиза: 
Москвайиъ Сеченовский уни-
верситетдин профессор, медици-
найин илмарин доктор Эседуллагь 
Уьсманов, чIатху предпринима-
телар Рягьимхан Мурадханов 
ва Эфлетдин Ярягьмедов, 
Нариман Аьлимурадов, адвокат 
Маллашябан Ханмирзаев, ва гь.ж.

ГъитIибккнайи месэла гьял апIбаъ 
вари жанлуди иштирак гъахьнийи. 
Натижайиъ Москвайиъ табасарана-
рин милли ва культурайин автоно-
мия тешкил апIбан мясляаьтнахъна 
гъафунча. Автономияйин асас мет-
леб ихь халкьдин аьнтIикьавал, чIал, 
культура уьбхюб, дурар артмиш хьуз 
кюмек тувуб ву.

Апрелин вазли автономия теш-
кил апIбан собрание кIули гъабхуз 
ккача. Хъа гьамусяаьт цIийи тешки-
лат яратмиш апIбахъди аьлакьалу 
юридический месэлйир гьял апIбиин 
эллешмиш духьнача», – ктибтнийи 
Эседуллагь Усьмановди.

Къайд: официальный улупбари-
инди Москвайиъ яшамиш шулайи та-
басаранарин кьадар 2 агъзурилан зина 
ву, хъа Подмосковьейиъ, 2020-пи йи-
сандин улупбариинди – 985 кас.

Дупну ккундуки, сифте Дербент 
шагьрин табасаранарин милли ва куль-
турайин автономия тешкил гъапIнийи 

(2020-пи йисан 7-пи декабриъ). Дидин 
председателди Дербент шагьрин депу-
татарин собраниейин председателин 
заместитель Айваз Аьлиханов ктагъ-
нийи. Кьяляхъна  Дербент райондин 
(председатель Табасаран театрин ак-
тер Аьгьмад ТIаибов) ва Дагъустан 
Республикайин табасаранарин милли 
ва культурайин автономйир арайиз 
гъахну. Гъи республикайин табасара-
нарин автономияйиз регьбервал тув-
райир Айваз Аьлиханов ву, хъа Дербент 
шагьрин автономияйин кIулиъ шаир ва 

жямяьтлугъ кас Эльмира Аьшурбегова 
дерккна.

Эгер табасаранар яшамиш шу-
лайи жара регионарикан улхуруш, гъи 
варитIан гизаф ихь ватанагьлийир 
Ставрополь крайиъ а. Официально 
вуди душваъ 6765 кас (2021-пи йиса-
рин улупбариинди), хъа гьякьикьатдиъ 
10 агъзурихьна табасаранлуйир яша-
миш шула. Гъийин йигъаз табасара-
нари кьюб ражари душваъра автономия 
тешкил апIуз чарйир гъапIну – 2018 ва 
2021-пи йисари. Ставрополиъ яшамиш 
шулайи ихь ватанагьли, «Афна» ООО-

йин генеральный директор Нариман 
Аьбдулкеримовдин гафариинди, кью-
биб ражарира – сифте жямяаьтлугъ 
кас Айваз Рамазанов, кьюбпи ражари 
Табасаранарин яшлу касарин советдин 
председатель Исамудин Рамазанов 
ва писатель Алевсет Дарчев гъа-
фиган, крайиъ айи ватанагьлийир 
уч дапIну, дурарин улихь му месэла 
гъитIибккнийи, амма аьхю яшнан та-
басаранари кьюбиб ражарира му лях-
никк кIул ккивундайи. 

«Йиз фикриан, мици дубхьну ккун-

дар. Узу дурарин му гьяракатар лап 
дюз дарударси гьисаб апIураза. Гьарсар 
касди жвуван халкьдихъан юкIв уб-
гури ккунду, иллагьки язиъ айи вахтна. 
БицIи ватандихъди аьлакьа уьбхюри, 
душваъ гъягъюрайи гьядисйир, цIийи 
хабрар гюзет апIури, бабан чIалнан, 
культурайин гъаразнаъ ади ккунду, ва 
му ляхнин сабпи жергйириъ яшлуйир 
хьуб ухшарра ву, думу дурарин буржира 
ву. Гьамус, Дагъустан Республикайин 
табасаранарин милли ва культурайин 
автономияйин терефнаан къаршу-
вал адарш, учуз Ставрополь крайиъ 
табасаранарин автономия тешкил 
апIуб ва дидин кIулиъ дийигъуб ихь 
ватанагьли, машгьур спортсмен-
альпинист ва предприниматель Казбек 
Аьлимурадовдиз табшурмиш апIуз 
ккундучуз. Йиз фикриан, думу учвра 
къаршу хьидар, дугъу ляхинра ужуди 
кIули гъабхиди», – гъапнийи Нариман 
Аьбдулкеримовди.

Табасаранарин милли ва культу-
райин автономия тешкил апIбан жягь-
тчи Айваз Аьлихановдиканра му месэ-
лайин гьякьнаан чан фикир пуб ккун 
гъапIнийза.

«Милли ва культурайин автономия 
табасаранариз чарасуз лазим ву. Ихь уьл-
кейин къанунари гьарсаб халкьдиз жву-
ван миллетдин аьнтIикьавал уьбхбан, 
чIал, образование, милли культура ар-
тмиш хьпан месэлйир кIул’инди, авто-
номия тешкил дапIну, миллетдин кьува-
тариинди гьял апIуз мумкинвал тувна. 
Гьаддиз ихь бязи ватанагьлийирин «ре-
спубликайин ва аьхю уьлкейин дахилнаъ 
ади, «автономия» шлуб дар, му халкьар 
гъяуз апIурайиб ву» кIуру фикрар дю-
зидар дар. Аьксиди, ихь республикайиъ 
айи жюрбежюр халкьарин милли ав-
тономйири жигьил наслиз ватанпер-
вервалин тербия тувбаъ, бицIи ва аьхю 
ватандихьна дурари ккунивал чIиви 
апIбаъ ужуб ляхин гъабхура. Гьаддихъди 
сабси, ухьу гизаф миллетар айи уьл-
кейиъ жуван маракьарра уьрхюри, жву-
ван иццруб-угрубдиз лигури ккунду. Узу 
Урусатдин жара регионариъра табасара-
нарин автономйир тешкил апIуз кюмек 
тувуз гьарган гьязур вуза, ва туврира аза. 
Му ляхин анжагъ жвуван халкь, дидин 
аку гележег бадали апIурайиб вуйихь», – 
гъапнийи Айваз Аьлихановди.

Табасаранар сатIи шула
Гюлягьмад Маллялиев

Ккудубшу гьяфтайиъ Москвайиъ яшамиш шулайи табасаранар хайирлу 
ляхнин шибритI ипуз уч гъахьну. Думу ляхникан узуз Патрис Лумумбайин 
ччвурнахъ хъайи РУДН-дин проректорин кюмекчиди лихурайи, гъулан мяи-
шатдин илмарин кандидат вуйи ихь ватанагьли Гьясамутдин Эседовди ктиб-
тну. Дупну ккундуки, табасаранарин серенжем тешкил гъапIурра, кIули гъуб-
хурра гьадму вуйи.

Чпи имтигьян фици тувнуш ах-
тармиш апIури, узу райондин мекте-
бариъ урхурайи выпускникарихьна 
илтIикIнийза. Дурарин жавабар жи-
къиди газатдин машнаъ чап апIурача. 

Фатима Юзбегова, Гъвандккарин 
кьялан мектебдин урхурайир: «Йиз 
уьмрин сабпи имтигьяндихьна узу 
сентябрь вазлихъанмина гьязур 
шулайир вуза. Фицики, 9-пи класс 
ккудубкIиган, имтигьнарихьна дее-
туб гьаму урус чIалнаан вуйи зачёт-
дилан асиллу дубхьна. Гьаддиз мид’ин 
хилар хъержвну лихури гъахьунза. 
Мектебдиъ жвуван таярихъди ва мя-
лимдихъди, хулаъра интернетдиъ гьар 
вазли тIаърайи цIийи вариантар са-
бра ккадаури гъахьундарза. Гьарсаб 
вариантдихьна гьязур шлу дарс гъи 
Ютубдиъ а. Гьамци жвуваз хайир кади 
ишлетмиш гъапIу интернетди гъи 
магьа натижайиъ саб манигъвалра 

адарди имтигьяндиан зачёт гъадабгъуз 
кюмек тувунзуз».

Нурислам Аьбдуллаев, Мажвгларин 
кьялан мектебдиъ урхурайир: «Узу мек-
тебдиъ гъи юкьбар-хьубариз урхураза. 
Иштагь ади урхуз аьхю бабан гафари 
кьувват тувразуз: «Эгер имтигьнари-
хьан гучIури, ул хьаш, урчIвубпи клас-
сдихъан саб колледждик кучIвну, яв 
мадар апIин сарун. Дарш, йицIисабпи 
класс ккудубкIну заан аьгъювалар гъа-
дагъуз чалишмиш йихь». Гьаци вуйи-
ган, Аллагьдин амриан, 11-пи клас-
сдихъан урхуз кучIвуз фикир апIураза. 
Ич мялимдин гафариинди, узу гъийин 
имтигьян ужуди тувну. Миди хъана 
узук урхуз юкIв капIра». 

Эльвира Сагидова, ГъуштIларин 
кьялан мектебдиъ урхурайир: «Урхуб 
гьарган заанди дибисназа. Гьаз гъапиш 
дурхну хилиъ диплом айи кас сабан-
кьан швумал шулдар. Дугъаз гьарган 

вари терефарихъанди рякъяр ачухъ 
шулу. Гьелбетда, фукьан ужуди урху-
рашра, имтигьяндихьан гучI дарди 
даршул. Вушра узуз, я камерайихьан, я 
имтигьяндин гидишат бикIурайи каме-
райихьан гучI гъабхьундарзуз. Мидин 
жини сир гьаддиъ аки, вари жвуван 
таниш вуйи баяр-шубар ва мялимар 
жвувахъди сабхилди хъа. Дурарин 
юкIв капIру гафари варибдиин гъалиб 
хьуз кьувват туври гъахьунзуз». 

Заира Жяфарова, Хиварин кьялан 
мектебдиъ урхурайир: «Мялимари 
гьарган кIури шулзуз: «Ужуйи дурур-
хиш, фамилияйиз гаф гъюруб гъапIиш, 
яв абайин рюгьяриз аьян шулу, Заира». 

Гъи мектебдиъ ужуйи урхуб йиз заан 
буржйирикан саб ву. Табасаран литера-
турайин биначи, вари аьламдиз маш-
гьур вуйи шаир Абумуслим Жяфаров 
йиз аьхю аба ву. ИкибаштIан, думу 
тухум-тарайизси, узузра нумуна вузуз. 
9-пи классдиз удучIвхъанмина гьар 
гьяфтайи кьюбан му имтигьяндиан 
ляхин апIури гъахьунза. Гъавриъ дар-
хьиб мектебдиъ мялимдихьан ва клас-
сдиндарихьан гьерхри шуйза. Гьаддиз 
имтигьяндиъ саб артухъ узуз читинди 
алабхъуб фукIара адар. ЮкIв гъабхьи-
ган, вари тамам апIуз шулу». 

Гъит ихь выпускникарин кIваъ айи 
ужудар хайирлу мурадар тамам ишри.

Éèç óüìðèú ñàáïè èìòèãüÿí
Мейлан Нежефов

Вари Урусатдиъси, Хив райондиъра 2024-пи йисан 14-пи февралиъ 251 
выпускникди чпин уьмриъ сабпи имтигьян тувну. Имтигьяндиз дахил шулайи 
юкьуб табшуругъдикан гьарсабдиз 15-16 дакьикьа улупна. Вари табшуругъар 
дюзди гьял гъапIиш, 20 балл гъазанмиш апIуз шулу. Хъа зачёт гъадабгъбаз 10 
баллра чIяаьн шула. 


